
Dysgu oedolion yn y gymuned

Mae llawer o ddysgwyr yn cyflawni safonau
da neu dda iawn. Er hynny, mae gormod

yn methu gorffen eu cyrsiau a chael
cymwysterau da mewn Cymraeg i oedolion,
addysg sylfaenol oedolion (ASO) a Saesneg i
Siaradwyr leithoedd Eraill (SSIE).

Mae arweinwyr a rheolwyr o wahanol
ddarparwyr yn cynllunio ac yn gweithio
gyda’i gilydd yn well. Mae angen iddyn
nhw wneud mwy | ddefnyddio cryfderau'r
holl ddarparwyr yn eu hardal, i rannu
gwybodaeth am ddysgwyr, ac i osod
targedau ar gyfer gwella a chynllunio
darpariaeth y dyfodol.

Hyfforddiant cychwynnol
athrawon

Fe wnaethon ni arolygu un darparwr eleni.
Roedd ansawdd yr addysg a'r hyfforddiant
yn dda iawn ac yn helpu athrawon dan
hyfforddiant | arwain gwersi da neu dda
lawn yn y rhan fwyaf o achosion.

Dysgu oedolion sy'n troseddu

Mae llawer o ddysgwyr yn dod yn eu blaen yn
dda ac yn ennill cymwysterau sy'n helpu i'w
paratoi ar gyfer gwaith.

Mae llawer o addysgu da yn y ddalfa, ond
mae'r ansawdd yn amrywio gormod mewn
lleoliadau prawf.

Yn y carchardai y gwnaethon ni eu harolygu,
does dim digon o gyfleoedd addysg a gwaith
ac, o ganlyniad, mae rhestrau aros hir |
ymuno a dosbarthiadau.

Mae llawer o ddysgwyr yn methu & chael cyngor
ac arweiniad. Yn aml maen nhw'n methu a
pharhau &'u haddysg ar 6l gadael y ddalfa.

System cyfiawnder ieuenctid

Mae pobl ifanc yn y lleoliadau yma'n aml
wedi colli llawer lawn o0'u haddysg, ac nid
ydyn nhw'n darllen nac yn ysgrifennu'n

dda. Prin lawn yw eu cyfleoedd | fanteisio
ar addysg amser llawn gydag athrawon sy'n
gallu diwallu eu hanghenion.

Rhaid i lawer o bobl ifanc aros am leoliadau
mewn addysg, ac wedyn nid ydyn nhw'n
cael yr oriau sy'n cael eu hargymell.

Nid yw gwybodaeth pwyllgorau rheoli timau
troseddau ieuenctid bob amser mor llawn ag
y gallau fod, ac nid ydyn nhw'n gwneud digon
i ddiwallu anghenion addysgol pobl ifanc.




Darllenwch mwy
am addysg a
hyfforddiant yng
Nghymru

Bob blwyddyn, mae Llywodraeth Cynulliad
Cymru ac Estyn yn cytuno ar y materion addysg
a hyfforddiant penodol y byddwn ni'n edrych
arnyn nhw'n fanwl.

Rydyn ni'n rhoi ein cyngor annibynnol i'r
Cynulliad ar sail ein canfyddiadau. Dyma rai
o'r themau yr edrychon ni arnyn nhw eleni.

| ddarllen yr adroddiadau llawn ewch at

ein gwefan.

e Arfer orau mewn darllen ac ysgrifennu
disgyblion 71 14 oed

e Bodloni anghenion dysgu plant a phobl ifanc
sy'n troseddu

e Saesneg | siaradwyr ieithoedd eraill: effaith y
galw cynyddol

e Defnyddio data perfformiad mewn
awdurdodau lleol ac ysgolion

e Effaith RHAGORI [‘Gwella cyrhaeddiad a
safonau unigol mewn addysg’)

e Darpariaeth gwasanaethau a chyfleusterau
bro gan ysgolion

e Dewis a hyblygrwydd i ddysgwyr 14-19 oed

Rhagoriaeth i bawb

Estyn?

Estyn yw swyddfa Arolygiaeth Ei
Mawrhydi dros Addysg a Hyfforddiant
yng Nghymru.

Rydyn ni'n annibynnol ar Gynulliad Cenedlaethol
Cymru, ond yn cael ein hariannu ganddo. Diben
Estyn yw arolygu ansawdd a safonau mewn
addysg a hyfforddiant yng Nghymru. Mae ein
gwaith arolygu'n rhan bwysig o'r broses o godi
safonau a gwella ansawdd addysg a hyfforddiant

ar

draws Cymru.

Mae Estyn yn gyfrifol am arolygu:

12

ysgolion a lleoliadau meithrin y mae
awdurdodau lleol (ALlau) yn eu hariannu
neu'n eu cynnal;

ysgolion cynradd;

ysgolion uwchradd;

ysgolion arbennig;

unedau cyfeirio disgyblion;
ysgolion annibynnol;

addysg bellach;

dysgu oedolion yny gymuned;
gwasanaethau cymorth ieuenctid;
hyfforddiant ieuenctid a gwaith cymunedol;
awdurdodau lleol:

addysg a hyfforddiant athrawon;
dysgu yny gwaith;

cwmniau gyrfa;

dysgu troseddwyr; ac

elfennau addysg, arweiniad a hyfforddiant
y rhaglenni hyfforddi mae’r Adran Gwaith a
Phensiynau'n eu hariannu.

Mae Estyn wedi ymrwymo i
gyfrannu at y gwaith o wella addysg
a hyfforddiant, ac mae eisoes yn
gweithio gydag arolygiaethau eraill
i wella'r ffordd yr ydyn ni’'n gweithio
gyda’n gilydd.

Yn 2010, byddwn ni'n newid ein dull

o arolygu. Yn 2009, byddwn ni'n
ymgynghori'n ffurfiol ynglyn &'r bwriad i
newid ein rhaglen arolygu.

Ymhlith prif egwyddorion y newidiadau yma
y mae parhau i ganolbwyntio ar safonau
addysgu a dysgu, a chryfhau'r defnydd o
hunanarfarniadau'r darparwyr. Byddwn ni
hefyd yn rhoi mwy o sylw i farny dysgwyr
ynglyn a'r addysg a'r hyfforddiant maen
nhw'n eu cael.

E-bostiwch niar

Estyn2010@estyn.gsi.gov.uk

Mae'r llyfryn hwn wedi'i argraffu ar bapur wedi’i

@%9 ailgylchu 100% gan ddefnyddio inciau olew

llysieuyn/mwyn sy’'n gyfeillgar i'r amgylchedd.




